
 

 
 

UPA 2017/119 
Nuuk 23.04.2017. 

Peter Olsen 
 

Uunga siunnersuut: Piginnaanngorsaaqqinnissamut ikiorsiisarneq pil-
lugu Inatsisartut peqqussutaata allanngortinneqarneranik Inatsisartut 

inatsisaat nr. xx, xxx 2017-imeersoq.  

(Qulaajaaniarluni ingerlassaq, eqaannerusumik suliffeqarneq, aamma 
aningaasarsianut tapiissutit) 

(Inuussutissarsiornermut, Suliffeqarnermut, Niuernermut, Nukissiuuteqarner-
mut Nunanullu allanut Naalakkersuisoq) 

 
 

Oqaluuserisassamut qulaani pineqartumut qujalluta matumuuna Inuit Ata-
qatigiinniit oqaluuserisassaq imatut oqaaseqarfigissavarput. 

 
Naalakkersuisut piginnaanngorsaaqqinnissamut ikiorsiisarneq pillugu 

Inatsisartut peqqussutaata allanngortinneqarnissannik inatsisartut inatsisis-
saannik saqqummiussaqarnertik ilaatigut imatut tunngavilersorpaat: 

 
Allannguutinngooq imarisaat aaqqissuunneqarneranut attuumassuteqarneru-

nerarlugit, kommunillu erseqqissaassuteqarnissamik kissaateqarnerat aallaavi-

gineqarlugu pillutik.  
 

Ingammik piginnaanngorsaqqinnissaq sioqqullugu qulaajaanermut tunngatil-
lugu apeqqusiinissamut pissutissaqalersitsisimanerarput,  taamaammallu 

piginnaanngorsaqqinnissap aallartinneqarnissaa sioqqullugu tamatigut qulaa-
jaanermik ingerlatsisarnissaq manna aqqutigalugu erseqqarinnerulersitsiso-

qarsimalluni. 
 

Siunertaq anguniagarlu Inuit Ataqatigiinniit paasilluarparput. 
 

Taamaattumik taamatut naatsumik annerusumillu oqaaseqaateqarata 
oqaluuserisassaq manna inuussutissarsiornermut ataatsimiisitaliami suliari-

neqaqqittussanngorlugu akueraarput. 

